
Baru-baru ini pada 28 hingga 30 November 
2008 telah berlangsung satu kejohanan Hoki 
Antarabangsa iaitu Pesta Hoki USM-Penang 
International 2008 edisi ke-35 di Universiti 
Sains Malaysia (USM), Pulau Pinang.

Kejohanan yang merupakan antara kejohanan 
hoki jemputan yang terbesar di Asia Pasifik ini 
turut disertai oleh pasukan-pasukan luar negara 
antaranya dari Australia, Brunei, Sri Lanka, 
Thailand, Singapura, Uzbekistan dan Timur 
Leste. 

Pasukan Hoki Staf Universiti Malaysia Pahang 
(UMP) turut mengambil bahagian dalam 
kejohanan itu dengan menghantar dua pasukan 
iaitu UMP Fighter A dan UMP Fighter B.

UMP Fighter A berjaya muncul antara lapan 
pasukan terbaik kejohanan apabila berjaya mara 
ke peringkat suku akhir. 

Manakala pasukan UMP Fighter A gagal ke 
separuh akhir apabila tewas 1-3 kepada USM A 
yang dibarisi oleh pemain kebangsaan. 

UMP B pula kurang bernasib baik apabila gagal 
melayakkan diri ke peringkat kalah mati.

Seramai 30 staf yang membabitkan beberapa 
jabatan kerajaan di negeri Pahang menyertai 
kursus berkenderaan 4 x 4 anjuran Pusat 
Pengajian Berterusan & Pembangunan 
Profesional (CENFED), Universiti Malaysia 
Pahang (UMP) pada  13 hingga 15 Julai 2008  di  
Hutan Lipur Jerangkang, Maran.                     

Kursus berkenaan antara lain bertujuan 
memberi maklumat berkaitan teori dan praktikal 
mengenai teknik pemanduan, penyelenggaraan 
serta servis kenderaan pacuan empat roda 
dengan betul.

Naib Canselor UMP, Yang Hormat Prof. Dato’ 
Dr. Daing Nasir Ibrahim berkata, UMP bersedia 
memberi kerjasama kepada masyarakat 
terutama staf kerajaan dalam pelbagai bidang 
termasuk penyelidikan, sosial dan ekonomi.

“Kita sentiasa menerima pelbagai kerjasama 
yang difikirkan sesuai sebagai satu cara untuk 
menyumbang kepada pembangunan negeri 
Pahang,” katanya ketika berucap di Majlis 

CENFED anjur kursus
berkenderaan 

4x4

Penutup Kursus Berkenderaan 4 x 4 di Dewan 
Bankuet UMP pada 15 Julai 2008.

Tambah beliau, UMP amat mengalu-alukan 
kerjasama berkaitan dan berharap ianya dapat 
ditingkatkan supaya manfaat serta faedah 
kewujudan UMP dapat dinikmati oleh seluruh 
rakyat negeri Pahang.

Sementara itu, Pengarah CENFED, Mohamad 
Rozi Hassan berkata, kursus itu adalah 
program pertama selepas pengajuran kursus 
bahasa Inggeris.

“CENFED telahpun menjalinkan kerjasama 
dengan Pejabat Setiausaha Kerajaan Negeri 
Pahang khususnya Unit Pembangunan Sumber 
Manusia terutamanya untuk kursus bahasa 
Inggeris.

“Melalui kursus 4 x 4 itu, peserta turut 
berkonvoi ke Hutan Lipur Jerangkang dan 
menunjukkan kebolehan mereka ketika 
mengadakan latihan pemanduan di laluan 
berpasir serta sungai,” katanya.

Pasukan Hoki Staf UMP antara 8 terbaik di Kejohanan Antarabangsa
Layak ke suku akhir pada penyertaan pertama 
dalam kejohanan antarabangsa ini, merupakan 
satu kejayaan kepada skuad hoki staf UMP yang 
hanya dibentuk pada tahun 2007.

Berikut ialah keputusan perlawanan yang 
melibatkan UMP:

Peringkat Kumpulan:
UMP Fighter A...2  lwn MTSSR A (Brunei)... 0
UMP Fighter A...1  lwn KJLJD B ...0
UMP Fighter A ...0  lwn MSS Selangor ...0
UMP Fighter A menjadi johan kumpulan dan 
layak ke pusingan kedua

UMP Fighter B...0  lwn Shell International ...3
UMP Fighter B...2  lwn State Services...0
UMP Fighter B...1  lwn Reds Hockey Club ( 
Australia )...3
UMP Fighter B menduduki tempat ketiga 
kumpulan

Pusingan Kedua:
UMP Fighter A...2  lwn Chamang Flickers...0
Suku Akhir:
UMP Fighter A...1   lwn USM A ...3

 

 


